
Гаспадыня паэтычнага саду 
Паэзія Раісы Баравіковай 

3 імем і нязменна прыгожым знешнім 
воблікам Раісы Баравіковай звязана ўра-
жанне чысціні, прасветленасці, пяшчоты, 
рамантычна-светла-ўзнёслых адносін да 
жыцця , эмацыянальнасці і высокай ус-
хваляванасці. Па словах Г. Кісліцынай, 
«самай сонечнай паэткай Беларусі была і 
застаецца дагэтуль Раіса Баравікова, імя 
якой абяцае рай і нагадвае аб старажыт-
наегіпецкім богу сонца Ра» [5, с. 58]. Та-
кая яна і ў сваёй творчасці — пачынаючы 
ад першых лірычных вопытаў і заканчва-
ючы нястрыманым палётам думкі-мроі ў 
ф а н т а с т ы ч н а - к а з а ч н ы х г і сторыях для 
дзяцей і падлеткаў. 

Раіса Андрэеўна Баравікова нарадзіла-
ся 11 мая 1947 г. у вёсцы Пешкі Бярозаў-
скага раёна, рана пачала пісаць вершы, 
якія былі апублікаваны ў раённай газеце 
«Маяк камунізму», калі дзяўчыне споўні-
лася 13 гадоў. Пасля заканчэння дзесяці-
годкі працавала супрацоўнікам быхаўскай 
раённай газеты «Маяк Прыдняпроўя» 
(1965), вучылася на аддзяленні мастацка-
га перакладу ў Літаратурным інстытуце 
імя М. Горкага ў Маскве (1966—1971), 
затым працавала рэдактарам на кінасту-
дыі «Беларусьфільм», у газетах і часопі-
сах, была галоўным рэдактарам часопіса 
для жанчын «Алеся», а з 2002 г. узначаль-
вала часопіс «Маладосць», я к і пад яе 
кіраўніцтвам стаў адным з самых цікавых 
і папулярных выданняў; з 2011 г. — вяду-
чая аўтарскай калонкі ў штотыднёвіку 
«Літаратура і мастацтва». 

Сапраўдная жанчына ніколі не мае дакладна-
га ўзросту, вызначыць які немагчыма, бо яна 
заўсёды нараджаецца з тысячагадовым вопытам, 
а таму на сотні пакаленняў мудрэй самага муд-
рага мужчыны, бо на генетычным узроўні памя-
тае ўсіх сваіх папярэдніц, уздымаючыся па лес-
віцьі эвалюцыйнай не толькі ў мінулае XX ста-
годдзе, у антычнасць, але і да прабабулі Евы і, 
канечне, да Эдэма, Раю, які аказаўся страчаным. 

I. Штэйнер 

Дыяпазон творчасці пісьменніцы, сгесіо 
якой можна лічыць назву кнігі «Слухаю 
сэрца», надзвычай разнастайны ў рода-
вым, жанравым, тэматычным аспектах. 
Р. Баравікова — аўтар: 
• паэтычных зборнікаў «Рамонкавы бе-

раг» (1974), «Слухаюсэрца» (1978), «Та-
кое кароткае лета» (1981), «Адгукнуся 
голасам жалейкі» (1984), «Каханне» 
(1987, Дзяржаўная прэмія імя А. Куля-
шова), «Сад на капялюшыку каханай» 
(1998), «Пад небам першага спаткання» 
(1990), «Люстэрка для самотнай» (1992, 
Дзяржаўная прэмія імя Янкі Купалы), 
«Дрэва для райскай птушкі» (2007), 
«Сад на шляпке возлюбленной» (2010); 

• п'ес «Цётка Малання з Асаўца» (1984) і 
«Пятля часу» (1996); 

• драматычнай паэмы «Барбара Радзівіл» 
(1992, поўны сцэнічны варыянт —- 2001); 

• казачна-прыгодніцка-фантастычных і 
экалагічна-займальных кніг і аповесцей 
для дзяцей «Галенчына "Я", альбо Пла-
нета Ц і к а ў н ы х Хлопчыкаў» (1990), 
« Д зве аповесці пра міжп ланетнага Пажар-
ніка і казка пра жабяня Квыш-Квыш» 
(1996), «Казкі астранаўта: касмічныя 
падарожжы беларусаў» (2006, 2009), 
«Чырвоная кніга ў казках і вершах» 
(2007), «Казкі з гербарыя» (2008), «Ка-
зачныя аповесці пра міжпланетнага Па-
жарніка і іншых мамурыкаў» (2010). 
Падобныя творы карыстаюцца заслужа-
най папулярнасцю ў юных чытачоў і 
бацькоў, настаўнікаў, імгненна разыхо-

дзяцца ў продажы і распавядаюць пра 
займальныя выпадкі з жыцця «іншазем-
ных істот» — мамурыкаў , чараўніка 
Мупсякарнашжабулвака, Бульбінкі Ад-
рэты, касмічных вандроўнікаў і іншых 
казачных істот — вучаць з беражліва-
сцю ставіцца да прыроды; 

• фантастычна-гістарычнай аповесці для 
юнакоў «Казімір — сын Ягайлы + Насця 
з 8 «б» = V » празямную дзяўчынку, што 
становіцца выратавальніцай іншазем-
ных цывілізацый, гістарычную свядо-
масць і ментальнасць нацыі; 

• «дарослай» псіхалагічнайаповесці «Ква-
тарантка» (1980) і зборніка фантастыч-
на-псіхалагічных апавяданняў «Вячэра 
манекенаў» (2002) пра магчымасць вы-
бару кожным чалавекам новага жыцця 
ў паралельным вымярэнні; 

• нарэшце, перакладаў з польскай, украін-
скай і рускай моў. 
Падобная канстатацыя «творчых пошу-

каў» Р. Баравіковай не з 'яўляецца праз-
мерна банальным пералікам зборнікаў 
пісьменніцы, яна сведчыць найперш пра 
тое, што аўтар — таленавіты мастак, які 
пастаянна ўдасканальвае свой стыль, сваю 
паэтыку, рухаецца ад апісальнасці, выяў-
ленчасці да заглыблення ў сферу напру-
жанага асэнсавання рэчаіснасці з мэтай 
выяўлення яе істотных заканамернасцей, 
да самапаглыблення, медытатыўнасці, ад 
канстатацыі ў фабульным сюжэце цікавых 
падзей рэчаіснасці да стварэння іншасве-
ту-казкі, якая працягвае традыцыі нацыя-
нальнай алегарычнай прозы. 

Сваёй паэзіяй Р. Баравікова годна пра-
цягвае традыцыю сусветнага і нацыяналь-
нага лірычнага мастацтва, прадстаўлена-
га творчымі пошукамі грачанкі Сапфо, 
нясвіжскай «музы» Францішкі Уршулі 
Радзівіл з роду Вішнявецкіх, геніяльна-
трагічнай Ганны Ахматавай, рамантыч-
на-трывожнай Марыны Цвятаевай, вілен-
скай кветкі Канстанцыі Буйло, палескай 
ластаўкі Яўгеніі Янішчыц і многіх ін-
шых. Адрозненне лірыкі Р. Баравіковай ад 
названых і не ўзгаданых намі жанчын-
творцаў вельмі дакладна і ёміста вызна-
чыў Іван Штэйнер: «Лірычная гераіня 

паэзіі Раісы Баравіковай вылучаецца заў-
сёднай элегантнасцю, выкшталцонасцю, 
сапраўднай жаноцкасцю, якую нельга 
зымітаваць, набыць. 3 ёй можна толькі на-
радзіцца і трохі яе ўдасканаліць, адшлі-
фаваць» [1, с. 5]. Сапраўды, паэтка най-
перш застаецца жанчынай — трапяткой, 
пяшчотнай, мяккай, пачуццёвай — і пад-
час замілаванай прыгажосцю свету, і ў 
разважаннях-медытацыях філасофскага 
кшталту (цыкл «Васьмірадкоўі апошніх 
пацалункаў»). 

Паэзія Р. Баравіковай уяўляецца нам у 
выглядзе дрэва (нездарма ж яе апошні 
зборнік выбранага названы «Дрэва для 
райскай птушкі»!), што сваімі каранямі 
трывала «ўчапілася» ў зямлю — першаас-
нову жыцця, крыніцу прыгажосці і спакою: 

Шар вялікі, бязмежны 
ў здзіўленні я кратаю, 
быццам Белыя Вежы, 
быццам чорныя кратэры, 
горы ззяюць снягамі 
і дымяцца абшары 
ў мяне пад нагамі. 
Я — дзяўчынка на шары! [3, с. 3]. 

Галіны гэтага дрэва — пад уладай вет-
ру-кахання (дамінантнай тэмы лірыкі па-
эткі «Я КАХАЮ ВАС» («Усё забыць — 
імгненна і адразу.. .»); «Навошта дрэва 
марыць аб лісці, / калі цяпло ад дрэва так 
далёка» («Забыць і назаўсёды адысці...»)), 
а вершаліны сягаюць у касмічную прасто-
ру чыстай думкі-медытацыі пра рух часу 
(«Старэюць людзі, дрэвы і кусты, / пры-
родны рух — ён і суддзя, і сведка» («Ста-
рэюць людзі, дрэвы і кусты...»)), пра ка-
ханне, яго ролю ў жыцці чалавека («Ка-
ханне і прынізіць, і.. . ўзніме, / пакуль у ім 
жыве душа мая» («Казаў мудрэц»)), пра ^ 
тое, як трэба жыць, каб пакінуць пасля о 
сябе яркі след («Няма фалынывых, што "О 
жывуць без позы... — / ёсць свет / і розны | 
погляд на жыццё» («Як часта ў свеце, бы .Е 
ў бязладнай хаце...»)), пра мастацтва і па- § 
эзію, іх прызначэнне («Ты дадаеш бяздум-
ным пустаты, / разумнікам не дадаеш га- ^ 
рэння» («Паэзія»)), сэнс чалавечага жыц-
ця і горыч адзіноты: «Хто і як, і прад кім 5 
награшыў, / не развяжа ніякае веча. / § 

Засынаеш — так многа душы, / а прач-
нешся і ўздрыгнеш — пустэча!» («Васьмі-
радкоўі апошніх пацалункаў»). 

Дрэва гэтае знаходзіцца ў садзе — але-
гарычным увасабленні страчанага ідэаль-
нага свету (Раю, Эдэму, Патмоса). Ён то 
светла-мажорны, узнёсла-ўрачысты, пяш-
чотны і сонечны (як назва зборнікаў «Сад 
на капялюшыку каханай» і «Сад на шляп-
ке возлюбленной»): 

Хто з нас не ўспомніць пладаносны сад, 
яшчэ рукой нічыйнай не крануты, 
і захапленне першай той мінуты, 
калі на дрэве спыніцца пагляд... [1, с. 116] 

або 

... Хадэем у сад, 
там сярод стоеных прысад 
блукае поўня, нібы лунь, 
і аксамітам вабіць рунь 
травы някошанай, густой... [1, с. 258], 

то спустошаны і закінуты нядбайным гас-
падаром, як у вершы «Адорыць глеба руп-
ны клопат злакам...»: 

А чэрвень па цяплу прайшоўся градам, 
а жнівень спапяліў пяшчоту траў, 
як можна зараз захапляцца садам, 
што завязі ніводнае не даў? 
Ды ёсць жа, ёсць жа ісціна на свеце: 
ва ўласнай долі — кожны садавод, 
я на слязе ізноў гадую квецень, 
пакутую: ці дасць жаданы плод?! [1, с. 167]. 

Сад у лірыцы Р. Баравіковай — прасто-
ра ж ы ц ц я , успаміны пра бесклапотнае 
дзяцінства, светлае юнацтва, першае ка-
ханне, «заўсёды ўключае ў сябе хату і ся-
гае далёка за агароджу з пладовымі дрэ-
вамі. Яго можа ўтвараць яе маленькая 
радзіма з язмінам, бэзам і шыпшыннікам, вд „ . о палянкамі з азярынан і хмелем, лугамі, 

5 сівым вербалозам, зацішкам бяроз і шу-•С 
мам сосен, росным узмежкам, дзе звіняць 

^ чмялі, пануюць лёгкія матылькі, промні і 
5 зара («Мне сёння прыснілася хата», «У 

мяне палянка ёсць за садам...», «Хмелю 
|Г расцвіўшагагронка...»)» [8, с. 575]. Вельмі 
^ часта сад набывае касмічныя абсягі і пашы-

раецца «ад платоў, дзе мой жаўцее сад, / да 
° садоў болып цёплай часткі свету» і нават 
оо шырэй — да прымроенага саду-раю Афра-

дыты («Рамантычная дзяўчына шукае 
шчасце»). 

Таму сад Р. Баравіковай суадносіцца з 
душой лірычнай гераіні, адпаведна пера-
даючы яе стан праз раскошу квецені, ба-
гацце пладоў ці, наадварот, аголенасць і 
скаргу дрэваў на адсутнасць птушак і 
раслін, нічым не прыхаваную адзіноту: 

Калыша вецер гэты ціхі сад, 
паслухай толькі, музыка якая, 
я не яе, каханы мой, чакала, 
я думала, ты вернешся назад. 
Калі ж аднойчы з 'явішся сюды, 
што адшукаеш тут сярод лістоты, 
ды не шукай цяпла маёй пяшчоты 
там, дзе жалобы восеньскай сляды [1, с. 21]. 

Для паэткі сад — гэта яшчэ суразмоўца 
і сведка, на якім асабліва адчувальна ад-
біваецца час. Таму здзічэласць, драпіны, 
сухастой з 'яўляюцца маўклівымі сведчан-
нямі чалавечай безабароннасці перад бяз-
літасным часам, незваротнымі адзнакамі 
лёсу, калі жаданае чаканне пладоў можа 
стацца дарэмным, як у працытаваным 
вышэй вершы «Адорыць глеба рупны кло-
пат злакам...». 

Д л я с т в а р э н н я вобразна-колеравай 
гамы свайго саду Р. Баравікова імкнец-
ца да макс імальн ай зрокавай даклад-
насці, натуральнасці фарбавых характа-
рыстык : 

Адплывуць за пясчаную выспу 
адгарэлага лета дымы... [1, с. 35]. 

А дзень на сад святлом пральецца, 
сцяжынка згубіцца між траў... [1, с. 177]. 

I пры гэтым бялюткім цвіценні 
(мо віною таму халады?) 
адазваўся ты вогненным ценем, 
і завея прыкрыла сляды [1, с. 176]. 

Гронак рабінавых медзь 
разлуку сыграла мне... [1, с. 20]. 

Падобнае традыцыйна-фальклорнае 
стаўленне дапамагае паэтцы знаходзіць у 
акаляючым свеце адпаведныя настрою і 
душэўнаму стану лірычнай гераіні вобра-
зы, ствараць надзвычай запамінальны і 
каларытны малюнак ж ы ц ц я прыроды, 
асвечаны ўзнёслымі пачуццямі або ўстры-
вожаны сумнымі перажываннямі: 



А дожджык быў гарэза-бутафор, 
кап-кап, — ледзь пырснуў і пабег наўцёкі, 
і толькі капяжы (вясёлы хор) 
мелодыяй плывуць па вадасцёку... 
Прылёг прамень хітрушчы на грудок 
і, знай сабе, свідруе халадэчу, — 
сумуе снег, разрумзаўся лядок, 
а павадак зайграў накцюрн сустрэчы... 
[1, с. 109]. 

Р. Баравікова стварае цэласна-непаў-
торныя карціны прыроды, якія, з аднаго 
боку, з 'яўляюцца ілюстрацыяй стану нава-
кольнага асяроддзя, а з другога — унутра-
нага стану лірычнай гераіні. Так, у вершы 
«Зімовы эцюд» можна правесці відавочную 
паралель паміж апісаннем зімы і тымі па-
чуццямі, якія знаходзяць прытулак у душы 
лірычнай гераіні ў пэўны момант: 

Зіма мінаецца, чаму ж 
на сэрцы боязна-трывожна, 
па белым снезе асцярожна 
бяжыш ад холаду і сцюж? [1, с. 47]. 

Багацце фарбаў дапамагае паэтцы ства-
рыць гарманічна-пластычны малюнак ед-
насці стану душы лірычнага героя і пры-
роды, выклікае чытацкія асацыяцыі, звя-
заныя з вершамі Максіма Багдановіча 
(«Зімой»), Рыгора Барадуліна («Неруш»), 
Я н к і Сіпакова ( « З я л ё н а я мелодыя») і 
многіх іншых паэтаў, пад рукой якіх самае 
непаэтычнае, немастацкае слова становіцца 
высокамастацкім і высокапаэтычным. 

Паэтычны сад Р. Баравіковай уражвае 
не толькі багатай колеравай гамай, але і, 
як сапраўдньі сад ці лес, населены шмат-
лікімі птушкамі, вобразы якіх дапамага-
юць выявіць супрацьлеглыя станы душы 
лірычнай гераіні: ад роспачы і пакут (плач 
кані, крык панурых жураўліных кліноў, 
шэрая зязюля, бяздомныя совы, самотны 
азяблы птах) да радасці і шчасця, але з 
адзнакай трывогі і няпэўнасці ў будучыні 
(ластаўкі, голуб і галубка, шчыглы, са-
лаўі, жаўрукі): 

Пад шум ракі, пад шолахі бярозы, 
пад веснавую шчырасць жаўрука 
ў маіх радках ты прачытаеш слёзы, 
ад іх не ўздрыгне ўпартая рука [1, с. 149]. 

Менавіта імгненнасць чалавечага быц-
ця, як , дарэчы і ў Я. Янішчыц, падкрэслі-

ваецца ў вершах праз супастаўленне часа-
вых змен з вобразам палёту і ўзмаху кры-
лаў птушкі («Усё жыццё — крыла ўзмах», 
«Махае крыллем птах, / / Ды не дагнаць 
яго»): 

Ляціць душа ў апошні свой прыстанак, 
Свой пэўны час адбыўшы на зямлі... 
3 начы глухой у вечны свой світанак, 
У пекныя нябесныя палі... [2, с. 201]. 

Варта звярнуць увагу і на фларыстыч-
ныя вобразы ў лірыцы Р. Баравіковай, якія 
становяцца ўвасабленнем квітнеючага жыц-
ця, лекаў для спакутаванай душы лірычнай 
гераіні: жанчына, нібы ў люстэрку, разгля-
дае сябе праз самыя розныя кветкі, кожны 
раз адкрываючы ў сабе нешта новае, раней 
не вядомае і не адчутае, кветкі становяцца 
маленькімі астраўкамі шчасця, напамінам 
пра шчаслівую долю для жанчыны: 

А на стале маім ляўкоі, 
I лёгка мне ўдыхаць азон [1, с. 23]. 

У пэўным сэнсе антынамічны вобразу 
саду вобраз горада, з якім звязана шырокае 
кола перажыванняў, уражанняў і вобраз-
ных асацыяцый лірычнай гераіні ад светла-
празрыстага, радаснага кахання да адчуван-
ня разломнасці і трагедыйнасці жыцця: 

Шапчу ледзь чутнае: «Да скорага...», 
і кожны слуп мне зараз родны, 
а горад, бы заняты ворагам, — 
бязлюдны, змрочны і халодны [1, с. 231]. 

Урбаністычная фактура дае штуршок і 
для роздумаў, сярод якіх асабліва вылу-
чаюцца думкі пра бег часу, яго незварот-
насць, пастаянную зменлівасць, дынамі-
ку жыццёвых рэалій, немагчымасць кан-
траляваць Хронаса: 

У гэты горад прыляцяць гракі, 
і схлынуць воды ўперамешку з друзам, ^ 
за мной даўно не водзяцца грахі, 
у адзіноты іншыя ёсць грузы [1, 198]. ^ 

5 
Урбаністычны пейзаж таксама стварае -С 

панараму для выяўлення інтымна-любоў- 2 
ных пачуццяў. Лірычная гераіня Р. Бара-
віковай — жанчына, я к а я ў большасці ^ 
выпадкаў не з 'яўляецца абранніцай шчас- ^ 
лівага лёсу, у яе жыцці хапае і радасці, і ^ 
гора. Але паэтка ўдала стварае вобраз § 

жанчыны, якая мужна і годна пераносіць 
наканаванне лёсу, душа якой не ачарсцве-
ла, не пазбавілася жаноцкасці. Толькі на 
пэўны момант горад як пейзажны фон зда-
ецца ёй непрыветным, няўтульным, чу-
жым, але ў хуткім часе яна вяртаецца да 
звыклага кола паўсядзённых абавязкаў: 

Вакол сябе зірну разгублена... 
Дамы і дрэвы, што вы, што вы? 
Яшчэ нічога ў нас не згублена, 
Парушце выгляд свой суровы! [1, с. 231]. 

Інтымная лірыка была і застаецца ас-
новай стылю Р. Баравіковай — галінамі і 
лісцем яе паэтычнага дрэва, працягвае 
ідэю, выказаную тысячагоддзі таму зна-
камітым афінскім заканадаўцам і паэтам 
Салонам: «Кожны чалавек, як і на свет 
нарадзіўся, хоць раз бывае пераможаны 
каханнем»: 

Казаў мудрэц: яно — і нараканне, 
і сонца, і пякучай цемры сплаў... 
«Якія вочы мне дало каханне!»1 

але... спярша душу яму аддаў. 
Гляджу на ўсё вачамі маладымі, 
і гнеўнымі, і добрымі ўдвая... 
Каханне і прынізіць, і. . . ўзніме, 
пакуль у ім жыве душа мая [9, с. 385]. 

Вобраз лірычнай гераіні Р. Баравіковай 
мае выразную біяграфічную аснову, за ёй — 
радасць і перажыванні, трагедыі і расча-
раванні паэткі, я к а я выбрала складаны 
шлях: увасабленне адценняў жывога, ба-
лючага, трапяткога пачуцця ў мастацкіх 
творах. «Гераіня Раісы Баравіковай — 
гэта і «юная цнатліўка, што жыве ў ружо-
вым мроіве святла», і спелая жанчына, 
для якой мастакі распісваюць нябёсы, і 
вопытны чалавек, што глядзіць яшчэ ва-
сільковымі вачыма на пабелены (зусім не 
людзьмі) сад» [7, с. 9—10]. 

Інтымная лірыка паэткі разгараецца «з 
цяпельца даўняга святла», у ёй — драма-
тычны ўспамін аб былым каханні, «урок 
няспраўджанай надзеі», адбалелая мара, па 
якой «сэрца сумаваць умее голасам пяшчо-
ты і тугі». Адзінота становіцца асноўным 
станам душы лірычнай гераіні Р. Бараві-

ковай — станам душы, які, побач з іншымі, 
мае права на эстэтычнае ўвасабленне, калі 
праз яго сцвярджаецца ідэя ўзаемаразумен-
ня, пошук духоўнай блізкасці, адказаў на 
спрадвечныя пытанні: 

Якой надзеяй сэрца песціць? 
На кожнай здрадзе свой закон, 
а без закону — толькі песні 
душою пішуцца спакон [1, с. 49]. 

Акрамя так званай знешняй адзіноты, 
пад якой мысліцца расстанне або непара-
зуменне з каханым, Р. Баравікова вылу-
чае яшчэ і адзіноту душы, калі чалавек 
чужы самому сабе: 

Для адзінокіх душ няма жытла, 
любоў для іх — дадатак адзіноты, 
як шчыра прагнуць ласкі і цяпла 
і як сумуюць пры цяпле тым потым [1, с. 89]. 

Выйсцем з падобнай сітуацыі адзіноты 
і з 'яўляецца спрадвечны закон любові — 
аддаць усю душу каханаму. За каханага 
лірычная гераіня паэзіі гатовая цярпець 
пакуты, бясконца чакаць новую сустрэчу 
і нават адчуваць віну за тое, што кахае: 

Адводжу позірк свой маўкліва 
і час зацягваю ўпарта, 
з табою не была шчаслівай, 
а без цябе і жыць не варта! 
Лягла на твар разлукі боязь, 
ды пагляджу ніякавата... 
I пакланюся нізка ў пояс, 
нібыта ў нечым вінавата [1, с. 28]. 

Магчыма, па прычыне самаахвярнасці 
ў каханні скразны фальклорны вобраз 
шыпшыны, які пачынае і заканчвае верш 
«Шыпшына пры даліне», становіцца сім-
валам калючай і яркай спрадвечнай жа-
ночай долі: 

I ўсё ж я не сказала: «Прэч!», 
хоць знала, што душой астынеш... 
Дарма ў знак будучых сустрэч 
садзіў шыпшыну пры даліне. 

Не мне душу тваю караць, 
будзь ласкавейшай з той, 

што зараз 
яшчэ не ўмее раўнаваць, 
яна — твой суд і твая кара.. . 

Радок У. Шэкспіра ў перакладзе У. Дубоўкі. 

А мне разлука студзіць скронь — 
не захліпнуцца б ва ўспаміне... 
I палымнее, як агонь, 
цвіце шыпшына пры даліне [1, с. 102]. 

Паступова ў творчасці паэткі становіцца 
болып вершаў, якія сведчаць пра жаданне 
лірычнай гераіні стрымліваць пачуцці, асэн-
соўваць іх і прыводзіць у сістэму ўдумлівай 
і шчырай разважлівасцю. З'яўляюцца так-
сама трывожныя па змесце і інтанацыі ме-
дытацыі, прасякнутыя то лёгкім элегійным 
сумам, то нясцерпным болем: 

Дазвольце мне вярнуцца 
з лістападу, 

з завеі ці з дажджу ў 
будзённы час, 

каб доўг аддаць у глыбіню 
пагляду, •— 

замоўчанае: 
«Я КАХАЮ ВАС...» [1, с. 117]. 

Учытаемся ў радкі выдатнага твора 
ўважліва — і перад намі адкрыецца душа 
Жанчыны, надзвычай чыстая і светлая. 
Самотная, ні ў чым не вінаватая, гэта 
блізкая да блокаўскай Дамы-прыгажуні 
Жанчына не жадае зла таму, хто яе пакі-
нуў, і просіць толькі аднаго — каб колішні 
каханы збярог светлыя імгненні, промні 
былых радасных сустрэч у сваёй душы. 

У інтымнай лірыцы Р. Баравіковай пе-
раважае светлы сум, далікатная пяшчо-
та, жаночая мудрасць і годнасць. Лірыч-
ная гераіня Р. Баравіковай мае прыгожую, 
тонкую душу, таму ёй уласціва пераканан-
не: «хто знаў каханне, пакахае зноў». 
Магчыма па гэтай прычыне «паэзія Раісы 
Баравіковай «урасла» ў нашы сэрцы тымі 
простымі ісцінамі, якіх не трэба шукаць 
па свеце, а толькі паспрабаваць адчуць іх, 
паверыць ім і жыць згодна з іх правера-
най стагоддзямі праўдай» [4, с. 103]. 

Аднак Р. Баравікову цікавіць не толькі 
тэма кахання, у яе лірыцы натуральна і 
ўпэўнена гучаць філасофскія матывы — 
гэта тая вершаліна дрэва, якая сягае ў 
высоты чыстай, адцягненай, па-філасоф-
ску насычанай думкі. Медытатыўнасць у 
лірыцы становіцца заканамерным выні-
кам інтэлектуалізацыі многіх сфер гра-
мадскага ж ы ц ц я , бо нават тады, калі 

«лірычныя творы нібы пазбаўлены меды-
татыўнасці і знешне ў асноўным апісаль-
ныя, яны толькі пры той умове з'яўляюц-
ца паўнацэнна мастацкімі, калі іх апісаль-
насць насычана медытатыўным падтэк-
стам» [6, с. 158]. Заўважым, аднак, што 
медытатыўнасць па-рознаму ўвасабляец-
ца ў творах: гэта і эмацыянальнасць, і 
ап ісальнасць з адзнакамі медытатыў-
насці, і чыстая медытацыя. Часта ў па-
добных творах лірычны герой непасрэд-
на выяўляе свае пачуцці з пэўным элемен-
там медытатыўнасці (разважлівасці) ці 
аказваецца поўнасцю падуладны сама-
рэфлексіі, адгароджваецца ад рэцыпіен-
та, нібы забываецца на яго, ці разважае 
пра лёс грамадства, выказвае свае філа-
софскія погляды на жыццё і смерць, ары-
ентуючыся на чытача, пастаянна маючы 
яго на ўвазе. 

Р. Баравікова паўстае ў падобных тво-
рах, асабліва ў вершах з цыкла «Васьмі-
радкоўі апошніх пацалункаў», паэтам-
філосафам, які ўдумліва пазнае сябе і свет, 
спасцігае складаныя праблемы чалавеча-
га існавання, паспяхова працягваючы 
традыцыі медытатыўнай паэзіі, цэнтраль-
ны нерв якой складаюць пакуты і перажы-
ванні сумленнага чалавека, які бачыць, як 
драбнеюць людзі, іх пачуцці, як паддаюц-
ца яны спакусе лёгкага і бяздумнага жыц-
ця. Паэтку трывожыць той факт, што наш 
свет губляе нешта важнае, людзі радзей 
думаюць пра высокае і вечнае: 

Хто і як , і прад кім награшыў, 
не развяжа ніякае веча. 
Засынаеш — так многа ў душы, 
а прачнешся і ўздрыгнеш — пустэча! 

I пранізвае дом — пустата. ^ 
Штосьці злое абкручвае... гадам. ^ 
За акенцамі — стынь і слата, 
і за спінаю — звялая радасць... [1, с. 256]. ^ 

Жыццё, на думку Р. Баравіковай, як і § 
болыпасці выдатных пісьменнікаў, уяўляе | 
сабой бінарную апазіцыю быцця і небыц-
ця, вечнага і часовага, вялікага і малога. 
Медытатыўнасць, асацыятыўнасць мыс- ^ 
лення, імкненне зразумець заканамер- ^ 

„ . о насці жыцця і перадаць іх у маляунічых, а 

дакладных вобразах характарызуюць 
творчыя пошукі паэткі. 

Драме кахання, нялёгкаму лёсу жанчы-
ны прысвечана паэма «Саламея» — пра 
нашу зямлячку, падарожніцу, пісьменні-
цу XVIII ст.; асновай паэмы стаў мемуар-
ны твор «Авантуры майго жыцця» («Па-
дадзенае свету рэха заняткаў, падарожжа 
і жыцця майго авантураў на чэсць і хвалу 
П/ану/ Богу, у Святой Тройцы Адзінаму, 
і самой святой Маці Хрыста, пана майго, 
і ўсім святым») наваградскай лекаркі Са-
ламеі Рэгіны Пілынтыновай-Русецкай 
(1718 — пасля 1760). За імем Саламеі, той, 
«што жыве з агню» кахання, лёгка ўгад-
ваецца асоба самой паэткі: 

Ах, гэта ноч... Як дыхае спякотай! 
Праклала поўня сцежку да прысад. 
Даруй, мой боль, нязвыклая пяшчота 
ўпусціла промнік радасці ў пагляд [1, с. 125]. 

Я — тая, 
што жыве з агню, 
чужая выхадцы манернай, 
і калі позіркам зманю, 
дык застануся 
сэрцам вернай [1, с. 128]. 

Барбара Радзівіл з аднайменнай драма-
тычнай паэмы гэтаксама, як і Саламея, 
як і лірычная гераіня паэзіі Р. Баравіко-
вай, «нястомна змагаючыся за права на-
лежаць і валодаць любым Жыгімонтам на 
гэтым свеце, да апошняй хвіліны ўпэўне-
на, што і пасля яе незваротнага адыходу 
іх каханне не знікне» [8, с. 579]: 

Кахаю, веру... Гэта ўсё са мною, 
яно ўва мне... У сэрцы толькі ты! 
Цяпер і потым, калі ўжо за сцяною 
між намі ляжа вечнасць нематы [2, с. 579]. 

Лірыка Р. Баравіковай сталага перыя-
ду канчаткова пазбавілася апісальнасці, 
стала медытатыўнай, трывожна-роздум-
най. Медытатыўнасць дапамагла ёй пера-
адолець звужанасць тэматыкі , камер-
насць, узняць скандэнсаваную асабістасць 
на вышыню агульназначнасці. Самапа-
глыбленне, пераўвасабляючыся ў медыта-
тыўнасць, стала шчытом, я к і ахоўваў 
нашу «жаночую паэзію» ад канчатковага 
зм і зарнення і заняпаду , тэматычнага 
здрабнення і маральнай падпарадкава-
насці дыктату стэрэатыпаў. 

I. М. Гоўзіч 

